
MUKADDIMAH 

Bersyukur kami kehadrat Allah SWT kerana dengan limpah kurnianya dapat 

kami menyiapkan projek akhir ini seperti yang telah dijadualkan. 

Kami ingin mengucapkan ribuan terimakasih kami kepada penasihat projek 

iaitu Tuan Hj Yaacob Bin Abd. Rahman kerana dengan pertolongan , tunjuk ajar dan 

masa yang diberikan kepada kami dari bermulanya projek, sehingga tamat laporan 

projek ini. 

Tidak lupa juga kepada serriua kakitangan-kakitangan Bengkel Kejuruteraan 

Mekanikal dan juga Bengkel Kerja Kayu kerana telah memberikan tunjuk ajar dan 

bantuan didalam mengendalikan mesln-mesin yang ada sepanjang projek ini dijalankan. 

Tanpa kerjasama, tunjuk ajar yang diberikan dan juga kehendak Allah SWT 

projek akhir ini mungkin tidak akan berjaya dan anugerah Diploma Kejuruteraan 

Mekanikal ini mungkin tidak tercapai. 

1.0 PENGENALAN 

Lahirnya seorang bayi akan mengingatkan kita supaya menjaga bayi tersebut 

dengan baik.Kebanyakkan wanita yang mempunyai bayi mempunyai tanggungjawab 

yang besar dalam mendidik anak disamping kerja-kerja rumah yang harus 

disiapkan.Adalah menjadi tanggungjawab yang besar kepada ibu-ibu menjaga bayi 

mereka dengan sebaik yang mungkin seperti memberi bayi tersebut makan, menukar 

iampin atau pakaian, memandikan, membersihkan bayi dan juga menidurkan bayi 

tersebut.Salah satu daripada masalah yang sering mengambil masa ibu-ibu tersebut 

adalah menidurkan bayi. 

Didalam dunia yang serba moden ini, kebanyakkan bayi yang hendak 

ditidurkan diletakkan didalam buaian yang dijalankan secara manual iaitu si ibu 

. menghayunkan buaian tersebut dengan menggunakan tangan dan ini mengambil masa 

si ibu untuk membuat kerja-kerja lain yang tidak kurang pentingnya. 

Salah satu cara untuk menolong ibu-ibu tersebut menjimatkan masa menidurkan 

bayi tersebut ialah dengan merekabentuk satu buaian bayi yang boleh beroperasi 

secara automatik. Buaian ini direkabentuk dan dioperasikan dengan sentuhan tangan 

dan cara kerja yang utama ialah dengan menggunakan pegas yang biasa digunakan 

untuk buaian bayi yang ada sekarang, dan dibantu oleh kuasa motor elektrik. 


